
Aíd. 2 6 6 .  N efn d ará llt

um frv. til laga um breyting á lögum nr. 36, 28. nóv. 1919, um þingfararkaup 
alþingismanna.

F rá  meiri h lu ta  fjárhagsnefndar.

Frv. þetta fer fram á það, að feld verði ú r  gildi 3. gr. um ræ ddra  laga, 
og þingmenn þ ar  með sviftir dýrtiðaruppbót á þingfararkaupi. Fví verður ekki 
neitað, að rikissjóði m undi sparast n okkurt  fje við þetta. Með vissu verður ekk- 
ert um  það sagt, hve mikill sá sp arn að u r  yrði, en ekki ólíklegt, að það yrðu  alt 
að 50 þús. kr. samtals þau  tvö ár, sem gildandi ákvæði um  dýrtíðarbæ tur em-



bættis- og starfsm anna landsins eiga eftir að s tanda óhögguð. E n  þó að ekki sjc 
um óverulegri fjárhæð að ræða, þá getur meiri hluti nefndarinnar þó ekki fallist 
á það, að rjett væri, eingöngu af sparnaðarástæ ðum , að sam þykkja  frv. Getur 
nefndin á engan há t t  fallist á það, að fjárhag landsins sje i slíkt óefni komið, 
að slikra ráða  þurfi að leita til að bjarga honum  við, enda augljóst, að þó að 
þessi eini flokkur starfsm anna landsins gæfi eftir þennan  h lu ta  launa sinna, þá 
gæti það lílið bætt ú r  fyrir rikissjóði, hvað illa sem hag hans  væri komið.

Pingfararkaup alþingismanna er ákveðið i sam ræ m i við laurrakjör annara  
s tarfsm anna landsins og m un  viðlika og h æ rr i  meðallaun. Verður ekki sagt, að 
það sje óhæfilega hátt. þ á  kröfu m á ekki geia til þ ingm anna, að þeir vinni kaup- 
laust; þ a r  með væri í raun  og veru a llur þorri landsm anna sviftur kjörgengi. Og 
yfirleitt á þingsetan ekki að vera svo illa launuð, að þ ingm ennirnir geti ekki sjer 
að skaðlausu felt n iður ön n u r störf, m eðan  þeir sitja á Alþingi. E n  það er vitan- 
legt, að þingmenn verða oft og einatt að kosta jafnvel m eira til, til þess að geta 
sótt þing, en þingfararkaupinu  nemur.

Það er kunnugt, að a llhávæ rar kröfur hafa komið fram um  afnám  allra 
dýrtíðaruppbóta embættis- og starfsm anna landsins, og er þvi skiljanlegt, að ýms- 
um þingm önnum  þyki fýsilegt að sýna ósjerplægni sina með þvi að svifta sjálfa 
sig þessum friðindum. Og það er auðvitað hverjum  frjálst að gera fyrir sitt leyti, 
en hitt er vafasamt, að þingið geti svift hvern e instakan þ ingm ann lögákveðnum 
launum , eða hlu ta  lögákveðinna launa, gegn vilja hans. Meiri hluti nefndarinnar 
litur svo á, að enginn þingm aður þyrfti að hlíta slikri sam þykt, hvernig sem 
hú n  væri gerð, ef b ún  væri gerð án hans  samþykkis. Þess vegna telur lika meiri 
h lu tinn  alveg fráleitt að §era þetta frv. að lögum, nem a þ á  að það yrði sam þykt 
i einu hljóði.

Alþingi, 18. april 1922.

M. J. Kristjánsson, Jakob  Möller, Jón  Baldvinsson. Þorl. Guðm undsson. 
form. frsm.


